
Gabay ng Magulang sa Dashboard ng Paaralan ng California
(Ini-update Marso 2020) 


Ano ang Dashboard ng Paaralan ng California?
Ang Dashboard ng Paaralan ng California (o ang Dashboard) ay isang online tool na nagpapakita sa mga magulang at komunidad kung gaano mabuting natutugunan ng mga paaralan at distrito ang mga pangangailangan ng lahat ng estudyante. Iniuulat nito ang pagganap sa mga pang-estado at lokal na panukat. Ang maraming panukat na ito ay sumasalamin sa sistema ng pananagutan ng California na nakabase sa sampung larangan ng prayoridad ng Pormula ng Lokal na Pagkontrol ng Pondo (Local Control Funding Formula (LCFF)), na tinatalakay sa web page ng Kagawaran ng Edukasyon ng California (California Department of Education) sa https://www.cde.ca.gov/fg/aa/lc/lcffoverview.asp.
Mga Panukat ng Estado
Ang mga panukat na ito ay nakabatay sa impormasyong kinolekta sa buong estado at nagpapahintulot sa mga magulang na ihambing ang mga paaralan at distrito sa buong California.

Anim na Panukat ng Estado:

· Paulit-ulit na Hindi Pagpasok sa Klase (para sa mga baitang K–8)
· Antas ng Pagsususpinde (para sa mga baitang K–12)
· Pag-unlad ng Mag-aaral ng Ingles (para sa mga baitang 1–12) 
· Antas ng Pagtatapos (para sa mga mataas na paaralan lamang)
· Kolehiyo/Karera (para sa mga mataas na paaralan lamang)
· Pang-akademiko (para sa mga baitang 3–8 at baitang 11)
· Sining ng Wikang Ingles 
· Matematika

Madadagdagan ang inyong kaalaman sa bawat isa sa mga tagapagpahiwatig na ito sa Apendise A: Ano Pa Ang Dapat Nating Malaman tungkol sa mga Panukat ng Estado?

Mga Lokal na Panukat
Habang nakabatay ang mga panukat ng estado sa impormasyong kinolekta sa buong estado, ang mga lokal na panukat ay nakabatay sa impormasyong kinolekta ng mga distrito. Kabilang sa mga panukat na ito ang mga pangunahing kondisyon (mga kuwalipikasyon ng guro, ligtas at malilinis na gusali, at mga aklat-pampaaralan para sa lahat ng estudyante); pagpapatupad ng mga pang-akademikong pamantayan; kakayahang makagamit ng malawak na kurso ng pag-aaral; mga survey sa kondisyon ng pag-aaral; at pakikibahagi at pakikilahok ng magulang at pamilya. 


Paano Sinusukat Ang Pagganap?
Ang pagganap sa mga panukat ng estado ay nakabatay sa mga resulta sa parehong kasalukuyan at mga naunang taon. 

Para sa bawat panukat ng estado, nakakatanggap ang mga paaralan at distrito ng isa sa limang antas ng pagganap. Ang bawat antas ng pagganap ay tinutukoy sa pamamagitan ng iba’t ibang kulay.
 
	Mga Kulay para sa Pagganap
	Mga Antas ng Pagganap

	Bughaw (Pinakamahusay na Pagganap)
	Napakataas

	Luntian
	Mataas

	Dilaw
	Panggitna

	Kahel
	Mababa

	Pula (Pinakamahinang Pagganap)
	Napakababa



Paano Iniuulat ang Paggagap sa Dashboard?

Sa mga ulat sa Dashboard, nakikita ang mga antas ng pagganap bilang mga aparatong kalahating bilog na nahahati sa iba’t ibang kulay: pula, kahel, dilaw, luntian, at bughaw. Nakaturo ang palaso sa kulay na kumakatawan sa antas ng pagganap para sa panukat na iyon. 

Sa halimbawa sa itaas, nakaturo ang palaso sa pinakakanang bahagi na Bughaw na antas ng pagganap. Ito ang pinakamataas na antas ng paggganap. 


Paano Titingnan ang Pagganap ng Paaralan o Distrito sa 2019 Dashboard
1. Maaaring makita ang Dashboard sa web page ng Dashboard ng Paaralan ng California at Sistema ng Suporta ng CDE, sa  https://www.cde.ca.gov/dashboard.

2. Upang makita ang mga resulta para sa paaralan o distrito, i-type ang pangalan sa search bar. 

3. Sa oras na mapili ninyo ang inyong paaralan o distrito, makikita ninyo ang pagganap nito sa mga pang-estado at lokal na panukat. 

Sa halimbawa sa itaas, nakikita natin na nakatanggap ang distrito ng kulay Kahel na antas ng pagganap para sa Tagapagpahiwatig na Paulit-ulit na Hindi Pagpasok sa Klase, isang kulay Dilaw na antas ng pagganap para sa Matematika, at isang kulay Luntiang antas ng pagganap para sa mga natitirang pang-estadong panukat—Antas ng Pagsususpinde, Antas ng Pagtatapos, Kolehiyo/Karera, at Sining ng Wikang Ingles. (Tandaang ang mga paaralan at distrito ay hindi makakatanggap ng kulay para sa Pag-unlad ng Mag-aaral ng Ingles sa 2019.) Natugunan din ng distrito ang pamantayan para sa lahat ng limang lokal na tagapagpahiwatig. 

4. Nasa ibaba ng sa-isang-sulyap na pagtingin sa pagganap ng paaralan o distrito, mahahanap ninyo ang impormasyon tungkol sa populasyon ng estudyante.

Kung ipagpapatuloy ninyo ang pag-scroll sa ibaba ng page, mahahanap ninyo ang karagdagang datos sa bawat panukat, gaya ng mga resulta ng paaralan o distrito para sa kasalukuyang taon at kung nagsagawa ng pagpapahusay mula sa nakaraang taon. Ang mga pang-estado at lokal na panukat ay nakaayos sa tatlong larangan: 

· Pang-akademikong Pagganap
· Pang-akademikong Pakikilahok
· Mga Kondisyon at Kapaligiran

Tingnan natin ang mga pang-estadong panukat na makikita sa ilalim ng Pang-akademikong Pagganap para sa ating halimbawang distrito.

Nakikita nating ang distrito ay may pagganap na 9.7 na puntos na mas mataas kaysa sa pamantayan para sa Sining ng Wikang Ingles. Ito ay kumakatawan sa isang pagtaas (+4 na puntos) mula sa pagganap nito noong nakaraang taon.


Nagkaroon din ng pag-unlad ang distrito sa panukat sa Kolehiyo/Karera, kung saan 62.3 porsyento ng mga estudyante nito sa mataas na paaralan ay nag-ulat na handa para sa kolehiyo o karera sa panahon ng pagtatapos. Ito ay kumakatawan sa isang pagtaas na 6.9 porsyento mula sa nakaraang taon. 
Bagaman hindi nakatanggap ang mga paaralan at distrito ng kulay para sa panukat na Pag-unlad ng Mag-aaral ng Ingles noong 2019, iniuulat ng Dashboard ang porsyento ng mga estudyanteng umuunlad sa kahusayan sa wikang Ingles. Sa halimbawang ito, nakikita natin na 53.3 porsyento ng lahat ng mag-aaral ng Ingles sa distrito ay umunlad sa pagtamo ng kahusayan sa Wikang Ingles noong 2019. 

Pansining maaari kayong magpalipat-lipat sa pagitan ng “Lahat ng Estudyante” at “Estado,” na magpapahintulot sa inyong ihambing ang mga resulta ng estudyante para sa inyong paaralan o distrito sa mga resulta sa buong estado.

5. Ipinapakita ang Ulat sa Pagkakapantay-pantay (Equity Report) sa ibaba ng kard para sa panukat ng bawat estado. Ipinapakita nito ang bilang ng mga grupo ng estudyanteng nakatalaga sa bawat antas ng pagganap (kulay) para sa panukat na iyon. Nasa ibaba ang halimbawa ng Ulat sa Pagkakapantay-pantay (Equity Report) ng distrito para sa Sining ng Wikang Ingles.

Sa pagtingin sa mga datos sa itaas, nakikita nating walang grupo ng estudyante ang nakatanggap ng kulay Pula (pinakamababang antas ng pagganap) para sa Sining ng Wikang Ingles, at na dalawang grupo ng estudyante ang nakatanggap ng kulay Bughaw (pinakamataas na antas ng pagganap) para sa panukat na ito. 

6. Kung iki-click ninyo ang link na “Tingnan ang Higit pang mga Detalye” sa ibaba ng Ulat sa Pagkakapantay-pantay (Equity Report), dadalhin kayo sa isang page na nagbibigay ng detalyadong impormasyon tungkol sa pagganap ng mga grupo ng estudyante sa panukat na iyon. Para sa bawat panukat, ang mga datos ng grupo ng estudyante ay ipinapakita sa dalawang paraan:

· Mga Detalye sa Grupo ng Estudyante: Tingnan agad ang kulay para sa pagganap para sa lahat ng grupo ng estudyante

· Saliksikin ang mga Grupo ayon sa Antas ng Pagganap: Piliin ang kulay at tingnan kung aling mga grupo ng estudyante ang nakatanggap ng kulay, at bakit


Nasa ibaba ang Mga Detalye sa Grupo ng Estudyante sa Sining ng Wikang Ingles:

Sa halimbawang ito, nakikita natin na ang distrito ay may kabuuang 13 grupo ng estudyante na nakatanggap ng kulay para sa panukat na ito. Habang ipinapakita ng Ulat sa Pagkakapantay-pantay (Equity Report) ang bilang ng mga grupo ng estudyante na nakatanggap ng bawat kulay, ang Mga Detalye sa Grupo ng Estudyante ay nagpapakita ng mga espesipikong grupo ng estudyante na nakatanggap ng bawat kulay. 

Sa halimbawa sa itaas, ang mga sumusunod na grupo ng estudyante ay nakatanggap ng isang kulay Kahel na antas ng pagganap para sa Sining ng Wikang Ingles: 

· Aprikano-Amerikano
· Mga Foster na Kabataan
· Taga-Isla sa Pasipiko
· Desbentaha sa Aspetong Sosyo-Ekonomiko
· Mga Estudyanteng may mga Kapansanan


Kung nais nating higit pang magsaliksik, maaari tayong mag-scroll nang pababa upang Saliksikin ang mga Grupo ayon sa Antas ng Pagganap, na nagpapahintulot sa ating pumili ng espesipikong kulay at tingnan ang higit pang detalyadong impormasyon sa pagganap ng bawat grupo ng estudyante na nakatanggap ng kulay na iyon.
 
Sa halimbawa sa ibaba, pinili ang kulay Kahel. Para sa bawat grupo ng estudyanteng nakatanggap ng kulay Kahel para sa Sining ng Wikang Ingles, makikita natin:

· Ang bilang ng mga estudyante sa grupo

· Ang karaniwang distansya sa pagitan ng pagganap ng grupo at ng pamantayan 

· Kung paano nagbago ang pagganap ng grupo mula noong nakaraang taon

Ang mga ito ay ilan lamang sa mga datos na makikita ninyo sa 2019 Dashboard. 

Apendise A: Ano Pa Ang Dapat Nating Malaman Tungkol sa mga Panukat ng Estado?

Ngayon, tingnan natin ang bawat isa sa mga panukat ng estado nang may higit pang detalye. 

1. Paulit-ulit na Hindi Pagpasok sa Klase

Ipinapakita ng panukat na Paulit-ulit na Hindi Pagpasok sa Klase kung gaano karaming estudyante ang lumiban sa klase ng 10 porsyento o higit pa ng kabuuang araw ng pagtuturo sa paaralan. Halimbawa, karamihan sa mga paaralan ay may 180 araw ng pagtuturo; kung lumiban ang isang estudyante ng 18 o higit pa sa mga araw na iyon, ang estudyante ay ituturing na paulit-ulit na hindi pumapasok sa klase. Ang mga estudyanteng paulit-ulit na hindi pumapasok sa klase ay hindi napapakinabangan ang mahalagang pagtuturo sa klase. Ang pagkuha ng ganitong impormasyon sa Dashboard ay nagpapahintulot sa mga magulang at edukador na makita kung problema ang paulit-ulit na hindi pagpasok sa klase sa isang paaralan o sa buong distrito.

2. Antas ng Pagsususpinde 

Ipinapakita ng panukat sa Antas ng Pagsususpinde ang porsyento ng mga estudyanteng nasuspinde sa anumang oras sa panahon ng taong paaralan. Ang mga estudyanteng nasususpinde sa paaralan ay hindi napapakinabangan ang mahalagang pagtuturo sa klase. Ang pagkuha ng ganitong impormasyon sa Dashboard ay nagpapahintulot sa mga magulang at edukador na makita kung mayroong problema sa pagsususpinde sa isang paaralan o sa buong distrito at kung ang mga partikular na grupo ng estudyante ay higit na nasuspinde kaysa sa iba. (Tandaan: Binibilang ang isang estudyante nang isang beses lamang para sa panukat na ito kahit na maraming beses siyang nasuspinde sa buong taon.) 

3. Pag-unlad ng Mag-aaral ng Ingles 

Ang kahusayan sa wikang Ingles ay ang unang hakbang para sa mga estudyante sa pagganap nang mabuti sa ibang mga larangan ng asignatura, gaya ng pagbabasa, pagsusulat, matematika, at agham. Ang panukat sa Pag-unlad ng Mag-aaral ng Ingles ay tumitingin sa pag-unlad ng mga mag-aaral ng Ingles (hal. mga estudyanteng hindi nagsasalita ng Ingles bilang kanilang unang wika) tungo sa kahusayan sa wikang Ingles. Sa bawat panahon ng tagsibol, kinukuha ng mga mag-aaral ng Ingles ang Mga Pagtatasa sa Kahusayan sa Ingles para sa California (English Language Proficiency Assessments for California), o ELPAC, na sumusukat sa kung gaano kahusay ang kanilang kaalaman at pag-unawa sa Ingles. Ang mga resulta mula sa ELPAC ay ginagamit upang kalkulahin ang panukat sa Pag-unlad ng Mag-aaral ng Ingles. (Tandaan: Dahil mayroon lamang dalawang taong datos ang ELPAC noong panahon ng taglagas ng 2019, iniulat lamang ng 2019 Dashboard ang porsyento ng mga estudyanteng mayroong pag-unlad tungo sa kahusayan sa wikang Ingles. Walang antas ng pagganap, o kulay, ang nakatalaga). 

4. Antas ng Pagtatapos

Naaangkop lamang ang panukat na Antas ng Pagtatapos sa mga paaralan at distritong naglilingkod sa mga estudyante ng mataas na paaralan. Para sa mga tradisyonal na paaralan, ang panukat na ito ay nakabatay sa bilang ng mga estudyanteng nagtapos nang may karaniwang diploma sa mataas na paaralan sa apat na taon o limang taon.  (Tandaan: Ang mga estudyanteng nakapagtamo ng Sertipiko ng Pagkumpleto sa Espesyal na Edukasyon o pangkalahatang katumbas na diploma ay hindi binibilang bilang mga nagtapos.) Magpapatuloy man ang mga estudyante sa kolehiyo, ang diploma sa mataas na paaralan ay ang pinakamababang iniaatas para sa pinakamababang posisyon sa trabaho sa kasalukuyang ekonomiya. Kumakatawan ito sa mga pangunahing kasanayan sa matematika, pagbabasa, at pagsusulat. 

5. Pagiging Handa sa Kolehiyo/Karera

Ipinapakita ng panukat sa Kolehiyo/Karera kung gaano karaming estudyanteng nagtapos sa mataas na paaralan ang handang-handa para sa kolehiyo o isang karera. Gumagamit ito ng iba’t ibang panukat para sa pagiging handa sa kolehiyo at karera, na tinitingnan ang mga kursong natapos ng mga estudyante sa mataas na paaralan o mga pagsusulit na kanilang ipinasa. Para sa karagdagang impormasyon tungkol sa kung paano nakakatulong ang mga paaralan sa mga estudyante na maging handa, mangyaring tingnan ang mga polyetong naglalaman ng impormasyon hinggil sa panukat sa Kolehiyo/Karera. 

· Tagapagpahiwatig ng Kolehiyo/Karera 
https://www.cde.ca.gov/ta/ac/cm/documents/ccidashboardflyer.pdf

· Pag-unawa sa Panukat sa Pagiging Handa sa Kolehiyo/Karera: Handa
https://www.cde.ca.gov/ta/ac/cm/documents/understandcciprepared.pdf

· Pag-unawa sa Panukat sa Pagiging Handa sa Kolehiyo/Karera: Magiging Handa
https://www.cde.ca.gov/ta/ac/cm/documents/understandcciapproach.pdf

6. Pang-akademiko: Sining ng Wikang Ingles at Matematika

Ipinapakita ng panukat na Pang-akademiko kung gaano kahusay ang mga estudyante sa pagtugon sa mga pamantayan ng lebel ng baitang sa Sining ng Wikang Ingles at matematika. Nakabatay ito sa pagganap ng estudyante sa Mas Matalinong Balanseng Pinagsamang mga Pagtatasa (Smarter Balanced Summative Assessments) at Alternatibong mga Pagtatasa ng California (California Alternate Assessments), na kinukuha kada panahon ng tagsibol ng mga estudyanteng nasa mga baitang 3–8 at baitang 11. Tandaan: Kung mas mababa sa 95 porsyento ng lahat ng estudyante ang hindi nasuri, aayusin pababa ang pagganap sa panukat na ito.



Apendise B: Mga Naglalarawang Teksto para sa mga Larawang nasa Dokumentong ito

Larawan 1:
Isang larawan ng limang analog na metrong aparatong (gauge meter) ginagamit sa Dashboard ng Paaralan ng California. Ang bawat metrong aparato ay kalahating bilog na dial na may 5 bahagi. Ang bawat bahagi ay kumakatawan sa limang antas ng pagganap. Nababasa ang mga kulay mula kaliwa patungong kanan. Pula, Kahel, Dilaw, Luntian, at Bughaw. Ang Pula ay kumakatawan sa pinakamababang antas ng pagganap habang ang Bughaw ay kumakatawan sa pinakamataas na antas ng pagganap. Ipinapahiwatig ng panuro (needle) ang antas ng pagganap para sa panukat.
Larawan 2:
Screenshot ng Dashboard Homepage. Ang itaas na bahagi ng pahina ay may larawan ng aparato ng pagganap na may palasong nakaturo sa luntian. Ang mga tab mula sa kaliwa patungong kanan ay ang mga sumusunod:
· Home
· Tungkol sa
· Buod ng Estado
· Hanapin
· Higit pang Impormasyon
· En Espanol
Saliksikin ang impormasyon tungkol sa inyong lokal na paaralan at distrito gamit ang search tab.

Larawan 3: 
Screenshot ng lumabas na Dashboard Page na nagpapakita ng mga tab mula sa kaliwa patungong kanan.
· Paulit-ulit na Hindi Pagpasok sa Klase  – Kahel na kulay ng pagganap 
· Antas ng Pagsususpinde – Luntiang kulay ng pagganap 
· Pag-unlad ng Mag-aaral ng Ingles – Walang nakatalagang kulay ng pagganap
· Mga Antas ng Pagtatapos – Luntiang kulay ng pagganap
· Kolehiyo/Karera – Luntiang kulay ng pagganap
· Sining ng Wikang Ingles – Luntiang kulay ng pagganap
· Matematika – Dilaw na kulay ng pagganap
· Mga Pangunahin: Mga Guro, Kagamitan sa Pagtuturo, Pasilidad – Natugunan ang Pamantayan 
· Pagpapatupad ng mga Pamantayang Pang-akademiko – Natugunan ang Pamantayan 
· Pakikilahok ng Magulang at Pamilya – Natugunan ang Pamantayan 
· Survey sa Lokal na Kapaligiran – Natugunan ang Pamantayan
· Kakayahang Makagamit ng Malawak na Kurso ng Pag-aaral – Natugunan ang Pamantayan

Larawan 4:

Screenshot ng kung paano nakikita ang seksyon ng Populasyon ng Pagpapatala ng Estudyante sa Dashboard. Ipinapakita nito sa inyo ang kabuuang bilang ng pagpapatala kasunod ng mga porsyento ng pagpapatala ng mga estudyanteng desbentaha sa aspetong sosyo-ekonomiko, mag-aaral ng Ingles, at Foster na Kabataan. Sa halimbawang ito, nababasa ang mga tab mula kaliwa hanggang kanan sa sumusunod na pagkakasunod.
· Pagpapatala 52,468 
· Desbentaha sa Aspetong Sosyo-Ekonomiko 54.4% 
· Mga Mag-aaral ng Ingles 28.6% 
· Mga Foster na Kabataan 0.5%

Larawan 5:

Ang screenshot ng Dashboard ay nagbibigay ng halimbawa ng isang paaralan sa ilalim ng seksyong “Pang-akademikong Pagganap.” Sa ilalim ng seksyong ito ang mga detalye ng kung paano ang naging pagganap ng paaralang ito sa Sining ng Wikang Ingles at Matematika, pati na rin sa mga panukat ng Pag-unlad ng Mag-aaral ng Ingles at Kolehiyo/Karera. Kabilang sa mga detalye ang kulay para sa pagganap, kasalukuyang taon ng pagganap, kaibahan ng pagganap sa nakaraang taon, at ang bilang ng mga grupo ng estudyanteng nakatanggap ng bawat kulay para sa pagganap. Maaari pa kayong higit na magsaliksik sa pamamagitan ng pagpili sa “Tingnan ang Higit pang mga Detalye.” Para sa aming halimbawang paaralan, ang pagganap ay nakadetalye sa ibaba. 

Sining ng Wikang Ingles – Nakatanggap ang paaralan ng marka ng pagganap na kulay Luntian sa pamamagitan ng pagtamo ng 9.7 na puntos na mataas sa Pamantayan para sa kasalukuyang taon, na tumaas ng 4 na puntos mula sa nakaraang taon. Walang mga grupo ng estudyanteng nakatanggap ng marka ng pagganap na kulay Pula. Limang grupo ng estudyante ang nakatanggap ng marka ng pagganap na kulay Kahel. Apat na grupo ng estudyante ang nakatanggap ng marka ng pagganap na kulay Dilaw. Dalawang grupo ng estudyante ang nakatanggap ng marka ng pagganap na Luntian, at dalawang grupo ng estudyante ang nakatanggap ng marka ng pagganap na kulay Bughaw.

Matematika – Nakatanggap ang paaralan ng marka ng pagganap na kulay Dilaw sa pamamagitan ng pagtamo ng 7.9 na puntos na mababa sa Pamantayan para sa kasalukuyang taon, na tumaas ng 1.5 na puntos mula sa nakaraang taon. Walang mga grupo ng estudyanteng nakatanggap ng marka ng pagganap na kulay Pula. Pitong grupo ng estudyante ang nakatanggap ng marka ng pagganap na kulay Kahel. Dalawang grupo ng estudyante ang nakatanggap ng kulay para sa pagganap na Dilaw. Dalawang grupo ng estudyante ang nakatanggap ng marka ng pagganap na Luntian, at dalawang grupo ng estudyante ang nakatanggap ng marka ng pagganap na kulay Bughaw.

Pag-unlad ng Mag-aaral ng Ingles – 53.3 % ng 10,051 mag-aaral ng Ingles ng paaralan ay nagpakita ng pag-unlad tungo sa kahusayan sa Ingles. Batay sa mga antas ng pag-unlad na nakasaad sa tsart, natugunan ng paaralan ang “Panggitnang” antas ng katayuan. 

Kolehiyo/Karera – Nakatanggap ang paaralan ng marka ng pagganap na kulay Luntian, kung saan 62.3% ng mga estudyante nito ay naitalaga sa antas ng Handa, at isang pagtaas na 6.9% mula sa nakaraang taon. Walang mga grupo ng estudyanteng nakatanggap ng marka ng pagganap na kulay Pula. Walang mga grupo ng estudyante ang nakatanggap ng marka ng pagganap na kulay Kahel. Apat na grupo ng estudyante ang nakatanggap ng marka ng pagganap na kulay Dilaw. Limang grupo ng estudyante ang nakatanggap ng marka ng pagganap na Luntian, at tatlong grupo ng estudyante ang nakatanggap ng marka ng pagganap na kulay Bughaw.

Larawan 6:

Screenshot ng Ulat sa Pagkakapantay-pantay (Equity Report) na nagpapakita ng bilang ng mga Grupo ng Estudyante sa bawat kulay para sa pagganap. Sa halimbawang ito, walang mga grupo ng estudyante sa antas ng pagganap na kulay Pula. Mayroong limang grupo ng estudyante sa antas ng pagganap na kulay Kahel, apat na grupo ng estudyante sa antas ng pagganap na kulay Dilaw, dalawang grupo ng estudyante sa antas ng pagganap na kulay Luntian, at dalawang grupo ng estudyante sa antas ng pagganap na kulay Bughaw.

Larawan 7:

Screenshot ng seksyon ng mga Detalye sa Grupo ng Estudyante na nagpapahiwatig kung paano itinatalaga ang bawat grupo ng estudyante pagdating sa kulay para sa kanilang pagganap. Sa halimbawang ito, nakalista ang mga sumusunod na grupo ng estudyante sa ilalim ng bawat isa sa mga kulay ng pagganap:

· Palaso ng Tagapagpahiwatig na Aparato na nakaturo sa kulay Pula 
· Walang Mag-aaral
 
· Palaso ng Tagapagpahiwatig na Aparato na nakaturo sa kulay Kahel
· Aprikano-Amerikano
· Mga Foster na Kabataan
· Taga-Isla sa Pasipiko
· Desbentaha sa Aspetong Sosyo-Ekonomiko
· Mga Estudyanteng may mga Kapansanan

· Palaso ng Tagapagpahiwatig na Aparato na nakaturo sa kulay Dilaw
· Amerikanong Indyano
· Mga Mag-aaral ng Ingles
· Hispaniko
· Walang Tirahan

· Palaso ng Tagapagpahiwatig na Aparato na nakaturo sa kulay Luntian
· Filipino
· Dalawa o Higit pang mga Lahi

· Palaso ng Tagapagpahiwatig na Aparato na nakaturo sa kulay Bughaw
· Asyano
· Puti

· Tagapagpahiwatig na Aparato na Walang Nakatalagang Kulay para sa Pagganap
· Walang Estudyante (Grupo) 

Larawan 8:

Screenshot ng seksyon ng “Saliksikin ang mga Grupo ayon sa Antas ng Pagganap” na nagpapahintulot sa ating piliin ang espesipikong kulay para sa tagapagpahiwatig at tingnan ang detalyadong impormasyon hinggil sa pagganap ng bawat grupo ng estudyanteng nakatanggap ng kulay na iyon. Sa halimbawa sa ibaba, pinili ang kulay Kahel. Apat na grupo ng estudyante ang tumanggap ng kulay ng pagganap na Kahel para sa tagapagpahiwatig na ito.

· Mga Aprikano-Amerikano: Ang grupo (1,655 estudyante) ay nagtamo ng 78.1 na puntos na mababa sa pamantayan na kinatawan ng pagtaas na 6.8 na puntos mula sa nakaraang taon. 

· Mga Foster na Kabataan: Ang grupo (120 estudyante) ay nagtamo ng 73.1 na puntos na mababa sa pamantayan na kinakatawan ng pagtaas na 32.2 na puntos mula sa nakaraang taon.

· Taga-Isla sa Pasipiko: Ang grupo (196 na estudyante) ay nagtamo ng 68.4 na puntos na mababa sa pamantayan na kinakatawan ng pagbaba ng 9 na puntos mula sa nakaraang taon.

· Desbentaha sa Aspetong Sosyo-Ekonomiko: Ang grupo (14,292 estudyante) ay nagtamo ng 22.3 na puntos na mababa sa pamantayan na kinakatawan ng pagtaas na 2.1 na puntos mula sa nakaraang taon.

· Mga Estudyanteng may mga Kapansanan: Ang grupo (3,212 estudyante) ay nagtamo ng 86.7 na puntos na mababa sa pamantayan na kinakatawan ng pagtaas na 6.6 na puntos mula sa nakaraang taon.

